
 
АНУ- МОНГОЛ УЛСЫН ХУДАЛДАА, ХӨРӨНГӨ ОРУУЛАЛТЫН 
ЕРӨНХИЙ ХЭЛЭЛЦЭЭРИЙН (TIFA) ХОЁР ДАХЬ УУЛЗАЛТЫН 

ТАЛААРХИ ХЭВЛЭЛИЙН МЭДЭЭ 
 
 
Вашингтон хот. Монгол Улсын Засгийн газрын төлөөлөгчид АНУ-ын Засгийн 
газрын албаны хүмүүстэй 2006 оны 3 сарын 8-нд  Вашингтон хотноо Худалдаа, 
хөрөнгө оруулалтын ерөнхий хэлэлцээрийн (TIFA) хүрээнд хоёр дахь удаагаа 
уулзав.  
 
Уулзалтыг Монгол, Хятадын асуудал эрхэлсэн АНУ-ын Худалдааны 2-р Дэд 
Төлөөлөгч Тимоти Стратфорд , Монголын талаас Үйлдвэр, Худалдааны Яамны дэд 
сайд Янгугын Содбаатар нар ахлав. Ихээхэн үр бүтээлтэй болж өнгөрсөн уг 
уулзалтын үеэр хоёр тал худалдааны хамтын ажиллагаа, хөгжил дэвшил, хөрөнгө 
оруулалт зэрэг өргөн хүрээний асуудлаар санал солилцлоо. Уулзалтын хөтөлбөрт 
АНУ-ын компаниудын Монгол дахь зохиогчийн болон барааны тэмдэг, патентийн 
эрхийн асуудлууд, ил тод байдлыг сайжруулах, худалдааны харилцааг улам 
ойртуулан бэхжүүлэх зэрэг хоёр талын худалдааны эн тэргүүнд шийдвэрлэвэл 
зохих зорилтуудыг тусгасан байв.  
 
Мөн түүнчлэн уулзалтын үеэр авилгал болон монгол оронд ихээхэн хэрэгцээтэй 
байгаа гадаадын хөрөнгө оруулалтад үзүүлэх түүний сөрөг үр дагаврын асуудалд 
ихээхэн анхаарал хандуулж хэрхэн тэмцэх талаар ярилцав. Мөн түүнчлэн, хоёр тал 
АНУ-ын Барааны Тарифийн Хөнгөлөлтийн Систем (GSP), Мянганы Сорилын Сан 
болон хөгжлийн бусад хөтөлбөрүүдийг хамарсан худалдаа, хөгжлийн харилцааг 
цаашид хэрхэн бэхжүүлэн хөгжүүлэх талаар санал бодлоо солилцлоо. Уулзалтын 
үеэр Монголын тал АНУ-тай Чөлөөт худалдааны хэлэлцээр (FTA) байгуулах талаар 
харилцан ярилцах хүсэлтэй байгаагаа илэрхийллээ. АНУ-ын талаас  Чөлөөт 
худалдааны хэлэлцээрийн асуудлаар харилцан ярилцахаас өмнө сүлжмэл бараа, 
гааль зэрэг асуудлуудаар бодлогын шинэчлэл хийх шаардлага тавигддаг тухай 
мэдээлэв.  
 
АНУ Худалдаа, хөрөнгө оруулалтын ерөнхий хэлэлцээрийг нилээд олон оронтой 
байгуулаад байгаа бөгөөд эдгээр оронтой худалдаа, эдийн засгийн асуудлаар дээд 
хэмжээний уулзалтуудыг тогтмол хийж худалдааны харилцаагаа бүс нутгийн  
болоод олон талт хамтын ажилллагааны хэмжээнд  хөгжүүлэх зорилготой юм. 
Худалдаа, хөрөнгө оруулалтын ерөнхий хэлэлцээрийн асуудалд үндэслэн бусад улс 
орон, бүс нутагтай байнгын харилцаа холбоо тогтоосон явдал нь бодит, эерэг үр 
дүн авчирч, худалдааны асуудлуудыг шийдэн, эдийн засгийн хамтын ажиллагааг 
гүнзгийрүүлэхэд ихээхэн ач холбогдол авчирч байгаа билээ. 
 
АНУ, Монгол Улсын хооронд бараа бүтээгдхүүний худалдааны эргэлт 2005 онд 
165 сая ам,долларт хүрсэн байна. Монгол Улс АНУ-тай Худалдаа, хөрөнгө 
оруулалтын ерөнхий хэлэлцээрийг 2004 онд анх байгуулжээ.    


